
GOUVÈNÈ CUOMO ANONSE TRAVAY REKONSTRIKSYON POU AMELYORE REZISTAN NAN INONDASYON 

NAN LOCK E-11 NAN KANAL ERIE  

 

Pati pwojè Kontwòl Dega Canal Corporation nan 'Rebati yon pi bon Kanal Erie' 

 

Gouvènè Andrew M. Cuomo jodia te anonse $40 milyon dola nan travay konstriksyon ki sou pye nan 

Lock E-11 nan kanal Erie, ede pou mete anplas mezi kontwòl ak rezistans enpòtan apre gwo tanpèt te fin 

frape Eta New York pandan dènye ane ki sot pase yo.  

 

Gouvènè Adjwen Robert Duffy jodia te patisipe nan yon aktivite ki montre kontinyasyon nan pwojè 

rekonstriksyon ak kontwòl dega nan Lock la.  

 

“Pandan nap kontinye prepare pou nouvo reyalite move tan, nap envesti nan enfrastrikti enpòtan epi 

rebati avèk pwochen gwo tanpèt nan lespri nou,”Gouvènè Cuomo te deklare. “Kanal Erie a enpòtan pou 

kominote yo ak ekonomi lokal la nan eta, e lè nou mete sou pye yon sistèm avètisman modèn ak lòt 

pwojè kontwòl nap rann kanal la pi ansekirite, pi fò ak pi rezistan pou ane kap vini yo.” 

 

“Mwen aplodi Canal Corporation paske li rebati de fason pi entelijan ak pi solid, ak mete konstriksyon sa 

anplas kap dire pou jenerasyon kap vini yo,”te deklare Gouvènè adjwen Robert J. Duffy. “New York te 

bati sou sistèm kanal nou yo, e nap konsève istwa sa epi prepare l pou nouvo reyalite move tan nan eta 

nou an. Amelyorasyon nap fè yo pral non sèlman restore kanal New York yo, men lap asire ke yo rebati 

pi byen.” 

 

Kòm yon pati nan pwogram “Rebati pi Byen” apre plizyè ane move tan, Canal Corporation ap depanse 

preske $40 milyon dola pou repare, restore ak reyabilite enfrastrikti nan pwopriyete Lock E-11. Travay la 

gen ladan modifye kapasite baraj mobil la, mete sou pye yon sistèm avètisman modèn epi restore Pak 

istorik Guy Manor ansanm avèk teren avwazinan yo.  

 

“Renovasyon sa nap fè yo pral genyen yon enpak fòmidab nan fè Kanal New York yo vini pi solid pase 

anvan,”te deklare Direktè Canal Corporation Brian Y. Stratton. “Sou lidèchip Gouvènè Cuomo Canal 

Corporation te chèche pou ranfòse sistèm nou an pou l reziste a move tan ki pase kounye a sou yon baz 

regilye. Matche avèk nouvo sistèm inove avètisman inondasyon, nou pral osi prepare ke nou kapab pou 

fè fas avèk pwochen move kou lanati ap voye.” 

 

“Mwen aplodi Gouvènè Cuomo ak Canal Corporation paske li te fè sit istorik sa yon priyorite nan efò 

rekonstriksyon,”te deklare Depite Paul D. Tonko. “Li pa kesyon ke eta nou an ap eksperimante move tan 

ki pi grav ak pi souvan, sa ki rann efò sa yo pou ranfòse ak amelyore enfrastrikti nou nan lock 11 ak 

renove Park Guy Manor enpòtan konsa. Vil Amsterdam ansanm avèk kominote avwazinan nou yo gen 

yon istwa long ak koneksyon pwofon avèk Canal Erie ak rivyè Mohawk. Mwen kontan ke patnè nou yo 

nan gouvènman eta ap travay san relach pou pwoteje ak pwomote resous istorik enpòtan sa yo.” 

 

“Moun nan Mohawk Valley te montre kijan yo rezistan nan fè fas a gwo defi, e nou bezwen pou asire ke 

kanal yo osi solid ak rezistan,”te deklare senatè Cecilia Tkaczyk. “Mwen aplodi Gouvènè Cuomo ak tout 

Canal Corporation non sèlman paske li te rebondi apre yon devastasyon konsa, men paske lap gade 

annavan nan fè restorasyon ki nesesè pou rann kanal yo pi solid pou lontèm.” 

 

“Gouvènè Cuomo ak Direktè Stratton te montre yon lidèchip fòmidab nan rekonèt fason pou ranfòse 

kanal yo ak pwoteje yo kont tanpèt 100-ane nou sanble ap eksperimante nan preske sou yon baz 

anyèl,”te deklare manm asanble Angelo Santabarbara. “Nou dwe prepare pou fè fas avèk aktivite sa yo 

kap soulve e nan rebati sistèm sa yo pi byen, Canal Corporation ap fè sèlman sa.” 

 

“Sistèm Canal la se yon trezò nasyonal e nou travay pou ranfòse enfrastrikti l enpòtan nan rekouvreman 

pati nò New York,”te deklare Egzekitif Konte Matt Ossenfort. “Nan fè amelyorasyon nan sistèm lan, li 

kounye a pi byen prepare pou fè fas avèk tretman sevè lanati. Travay sa a ede asire canal istorik Erie pral 

la pou yon lòt sant katrevendis ane.” 

 

“Mwen kontan anpil pou wè ke Eta ap rete tann ak rekonèt enpòtans nan ranfòsman enfrastrikti canal la 

devan move tan,”te deklare Majistra Amsterdam Ann Thane. “Canal Erie ak Vil Amsterdam te gen yon 

istwa long e renovasyon sa yo pral ede asire ke relasyon an dire andepi kèlkeswa tanperati lanati deside 

voye sou nou.” 

 

Menm amelyorasyon sa yo te fèt nan baraj mobil la nan Lock E-11 e li te fèt nan sèt lòt baraj mobil nan 

chak lock ant Scotia ak Fort Plain. Anfèt, travay nan Lock E-13 nan Yost te fenk fini. 

 

Baraj mobil yo te ranfòse avèk nouvo asye ak lòt eleman ki pral pèmèt yo soulve an tout sekirite soti nan 

dlo nan antisipasyon de gwo evènman inondasyon. Sa a pral pèmèt pou distribye yon nivo dlo 100-ane 

ak ede anpeche pou debri retounen nan baraj yo. Canal Corporation te egalman enstitye nouvo pwosedi 

operasyon pou itilize nan konjonksyon avèk ransfòsman enfrastrikti lè yo prevwa move tan. 

 

Nan kòmasnman ane 1900 yo lè Eta te deside pou bati baraj kanal la, desizyon an te fèt pou yo pa fouye 

kanal orijinal la men pito kanalize rivyè Mohawk nan bati uit baraj mobil —yon teknoloji jeni ke yo jwenn 

toujou jis jodia sèlman an Ewòp. Kèk konfizyon te soulve nan tan lontan akoz mo 'baraj' te fè kèk moun 

panse a mezi pou kontwole inondasyon, lè an reyalite estrikti sa yo te bati pou sèlman kreye pisin 

navigasyon akoz Mohawk natirèlman twò fon pou bato yo.  

 

Renovasyon ki te fèt yo pèmèt Canal Corporation itilize estrikti sa yo pou ede redwi efè pwochen 

inondasyon. Anfèt, nouvo pwosedi ak enfrastrikti te travay jan li te prevwa devan kondisyon move tan 

nan plizyè lòt lock nan mwa jen ane pase. Pa gen kominote an amon oswa annaval nan baraj sa yo ki te 

resevwa domaj inondasyon nan kanal la pandan tanpèt sa yo.  

 

Yon lòt eleman esansyèl pou kenbe kominote kanal yo ansekirite se pwojè avètisman inondasyon 

modèn Canal Corporation, ki te devwale pa Gouvènè Cuomo nan mwa oktòb. Nouvo sistèm la pral 

amelyore frekans previzyon, presizyon, modèl ak kat pou nenpòt potansyèl inondasyon toupatou nan 

rejyon basen vèsan enpòtan yo nan nò New York. Sistèm avètisman inondasyon an pral itilize previzyon 

tan, plivyomèt, ak flivyomèt ki fenk enstale ak sa ki la deja nan avètisman inondasyon byen pwograme. 

Konsa, kominote lokal yo pral jwenn avètisman inondasyon pi egzat ki pral entegre ak kat sou entènèt 

pou montre zòn previzyon yo ak pwofondè inondasyon yo. Sekouris pral jwenn enfòmasyon pi detaye ak 

pi bonè sou inondasyon kap vini pou yo ka evakye moun ak sove lavi. Rezidan ak biznis pral kapab ale 

sou entènèt nenpot lè pou wè ki zòn ki ka inonde ak ki gravite inondasyon an.  

 

Toulède amelyorasyon baraj la ak nouvo sistèm avètisman inondasyon te apwouve pa Ajans Jesyon Ijans 

Federal [Federal Emergency Management Agency (FEMA)] ki vle di 75 pousan nan pri pou chak pwojè 

pral ranbouse pa gouvènman Federal.  

 

Egalman yon pati nan pwojè sa se restorasyon konplè Park Guy Manor ak teren akote a. Bilding istorik la, 

ki gravman andomaje pa siklòn Irene ak Tanpèt tropikal Lee, pral elve pou kontwole dega inondasyon. 

Fasad deyò an wòch la pral restore, yon nouvo sistèm HVAC pral enstale, e sifas enteryè yo pral restore 

ak itilize pou pwochen espas biwo. 

